
故事是發生佇一个水池仔許。有一寡水蛙滯佇內底，一工到暗干若會曉嘓嘓叫。其中，有一隻水蛙伊迭迭愛臭彈講：「我毋若是水池仔內底上大的。而且復是世界上大的動物。」

    有一工，一隻水牛行到水池仔邊食水。彼隻水蛙看著水牛，驚一下，心肝內想講：「即隻是啥物？生做者呢大，真正是大到會驚死人！」伊道跳到水池仔邊，真不服的對水牛講：「喂！你想講你生了足大隻的喔？免歡喜了傷早啦！我加你講，我會當加家己變到比你復較大咧！」

講完，水牛加即隻愛膨風的水蛙看一下，道繼續飲水。即隻水蛙復較不服，道講：「你是無相信我講的話是否？按呢你道愛注意看喔！」講了，水蛙道加腹肚撐出來，開始拼生命歕。水牛看著水蛙按呢，一點啊嘛無想欲插伊。頭越咧做伊走，水蛙猶原是拼生命、一直歕、一直歕，到尾仔「póng」一聲，煞加家己的腹肚歕破去啊！

故事講到這，我感覺咱人若無知識、嘛愛有見識。毋通像鼓井水雞。因為「人外有人，天外有天」世界上咱毋知、毋捌的事誌是濟到講未完，而且，有可能一世人嘛捌未透。所以，咱無論做人、做事攏愛實在，毋通傷膨風。 

（圖片來自：台灣樹蛙、台北樹蛙網）
